
mandant dari ini semoea barisan, Rifaat pacha, telah toeroen dari koeda dan pergi ke gredja bersama officier-officier besar aken berempoek segala atoeran jang perloe diambil.

 Sedang begitoe, rahajat Bulgaar telah dapet kabar apa jang soeda kedjadian di dalem doesoennja. Sebab kira iaorang nanti dianianja lagi, bebrapa orang soeda boengkoes barang-barangnja, aken lari ka tempat laen, tetapi soldadoe-soldadoe soeda paksa iaorang tinggal diam di dalem roemanja. Semoea officier larang kras aken orang pergi ka sawa, sebab dikwatir orang Bulgar nanti ketemoe pada rahajat Albanie artawa pada soldadoe bashi bozouk jang nanti boenoe pada marika itoe. Pembesar-pembesar Toerki soeda ambil segala daja oepaja boeat melindoengken rahajat Christen jang tinggal di bawa bendera Toerki, sebab Rusland senantiasa mengadoe orang-orang Mesehi jang tinggal dalen karadja'an Toerki soeda dianiaja sanget. Pamerenta Toerki djaga, soepaja rahajat Christen tiada diboenoe dengen sia-sia dan itoe pamerenta maoe oendjoek pada sekalian oetoesan karadja'an Europa di Stamboel, begimana Baginda Sultan Abdul Medjid kras maoe roba atoeran negri, hingga berbagi bagi bangsa jang tinggal di tana Toerki nanti bisa dapet masing-masing hakja serta dilindoengken sebagimana moesti.

 Rifaat pacha bersama officier-officiernja soeda bikin senang hatinja rahajat Bulgaar, pada siapa

